
PERTANDINGAN BAKAT MUDA SEZAMAN 2023

KUALA LUMPUR - Balai Seni Negara dengan sukacitanya ingin menjemput para
seniman muda untuk menyertai Pertandingan Bakat Muda Sezaman 2023 (BMS23).
BMS adalah pertandingan seni visual dwitahunan terbuka untuk para seniman muda
Malaysia di bawah usia 35 tahun. Sejak diperkenalkan pada tahun 1974, BMS
menjadi acara berprestij bagi pengkarya seni kontemporari untuk mengetengahkan
idea dan kretiviti sezaman.

Pada tahun ini, BMS23 masih mempraktikkan "Seni di Lokasi", di mana seniman
dipelawa untuk mempamerkan kreativiti dalam konteks sezaman dengan kandungan
karya yang mencabar ruang dan masyarakat. Selaras dengan objektif yang
mengenengahkan idea dan kreativiti budaya kontemporari dalam pendekatan baharu,
peserta bebas mencadangkan lokasi pilihan mereka di seluruh Malaysia bagi
mempamerkan karya.

Pertandingan BMS23 membuka ruang cadangan yang lebih mencabar di mana-mana
lokasi dengan penyertaan kolektif peserta bersama masyarakat. la sebagai anjakan
kepada peserta untuk meneroka ruang tanpa sempadan dalam penghasilan karya seni
kontemporari bersesuaian dengan lokasi yang terpillih. Selain itu, komuniti dan
masyarakat dapat turut serta memberi reaksi melalui pengundian peserta di ‘Undian
Atas Talian’ dan ‘Undian di Lokasi” peserta BMS23.

Pertandingan ini menawarkan hadiah RM30,000 bagi pemenang Anugerah Utama dan
Anugerah Juri berjumlah RM15,000. Di samping itu, Anugerah Pilihan Pelawat Online
kepada tiga pemenang iaitu tempat pertama berjumlah RM2,500, tempat kedua
RM1,500 dan tempat ketiga RM1,000. Terdapat juga Anugerah Pilihan Pelawat On Site
untuk tiga pemenang iaitu tempat pertama RM2,500, tempat kedua RM1,500 dan tempat
ketiga RM1,000.

Penyertaan pertandingan Bakat Muda Sezaman 2023 adalah terbuka kepada semua
warganegara Malaysia berumur 18 sehingga 35 tahun. Peserta boleh menyertai secara
solo mahupun berkumpulan. Pertandingan juga terbuka kepada pelajar seni dan
mahasiswa warganegara Malaysia. Tarikh tutup pendaftaran adalah sebelum 31 Julai
2023.



Untuk terma dan syarat, sila layari laman sesawang Balai Seni Negara di
www.artgallery.gov.my. Sebarang maklumat lanjut, boleh hubungi Urusetia
Pertandingan di talian 03-40267000 atau emel ke bms@artgallery.gov.my.

Dikeluarkan:
Unit Komunikasi Korporat
BALAI SENI NEGARA, MALAYSIA
No. 2 Jalan Temerloh, Off Jalan Tun Razak, 53200 Kuala Lumpur
Tel.: 03-40267000 Fax: 03-40244998
E: ukk@artgallery.gov.my W: www.artgallery.gov.my

Untuk pertanyaan, sila hubungi:

Balai Seni Negara:

Sarifah Abu Bakar Ebau
T: +60 16 494 7921
E: sarifah@artgallery.gov.my

Wan Nor Hidayah Wan Ildris
T: +60 17 987 3303
E: hidayah@artgallery.gov.my

